
BENGKEL PENULISAN BERSAMA 

REKTOR 
 
DISEDIAKAN OLEH:  NOR AIMI ABDUL WAHAB & SUHAIZA HASAN 
 
 

ada 17 Ogos 2020 telah diadakan bengkel penulisan bersama Rektor UiTM 

Cawangan Pulau Pinang, Yang Berbahagia, Profesor Dr Salmiah Kasolang. Bengkel 

“Write to Publish Journal Article” anjuran Unit Penerbitan, PJIM&A UiTM 

Cawangan Pulau Pinang ini telah diadakan dari pukul 8.00 pagi sehingga 1.00 petang 

bertempat di Bilik Perdana Satu. Bengkel ini telah dihadiri oleh 25 orang staf UiTM 

Cawangan Pulau Pinang yang mewakili Fakulti dan Jabatan. Tujuan bengkel ini diadakan 

adalah untuk memberikan pendedahan dan panduan kepada peserta dalam menghasilkan 

artikel yang berkualiti dan  berimpak tinggi selaras dengan usaha UiTM Cawangan Pulau 

Pinang untuk meningkatkan kuantiti dan kualiti penerbitan oleh staf. Selain dari itu bengkel 

ini juga memberi panduan tips pemilihan jurnal yang baik dan mengembangkan kemahiran 

dan teknik menulis artikel kepada peserta bengkel. 

Peserta yang hadir ke bengkel ini telah melengkapkan draf awal artikel yang menjadikan 

pengisian bengkel ini lebih berkesan. Sesi pertama bengkel ini adalah sesi perkongsian 

bersama Profesor Dr Salmiah Kasolang yang telah diadakan secara maya. Dalam sesi ini 

peserta didedahkan dengan kandungan artikel yang berkualiti dengan mengambil contoh 

artikel-artikel yang telah diterbitkan di jurnal yang berprestij dan berimpak tinggi. Soalan-

soalan yang dibincangkan pada sesi ini membantu meningkatkan lagi pemahaman peserta 

dalam proses penghasilan artikel yang berkualiti. Sesi kedua bengkel adalah sesi “hands-on” 

di mana peserta dibahagikan kepada beberapa kumpulan bersama fasilitator. Seramai 7 orang 

fasilitator turut sama terlibat untuk sesi kedua bagi membantu dan membimbing peserta untuk 

melengkapkan draf awal artikel. Komen dan cadangan penambahbaikan dari fasilitator 

digunakan oleh peserta untuk menambahbaik draf awal artikel.   

Bengkel ini telah berlangsung dengan jayanya dan di akhir bengkel pihak penganjur 

mensasarkan sekurang-kurangnya 25 artikel dihasilkan oleh peserta dan diterbitkan dalam 

jurnal antarabangsa dan kebangsaan yang berindeks dan berimpak tinggi  untuk tahun 2020. 

Dengan adanya bengkel seperti ini diharapkan agar budaya menulis dapat dipupuk di 

kalangan peserta.  

